
Algengustu notendaforritin
Ritvinnsluforrit og töflureiknar voru algengustu notendaforritin sem notuð voru á einkatölvum í fyrirtækjum. Á 9. áratugnum var farið að búa til svokallaða „skrifstofuvöndla“ með því að þróa og markaðssetja þessar tvær tegundir forrita samhliða. Í flestum ritvinnsluforritum er hægt að setja saman texta og myndir, töflur og gröf í einu og sama skjalinu. 

Fyrstu ritvinnsluforritin sem náðu mikilli útbreiðslu voru WordStar og WordPerfect á 9. áratug 20. aldar. Síðustu ár hefur Microsoft Word haft yfirburðastöðu á markaði fyrir ritvinnsluforrit. Nýlega hafa vefforrit á borð við Google Docs keppt við hefðbundin ritvinnsluforrit um vinsældir.

Önnur vinsæl ritvinnsluforrit eru frjálsu forritin: 

OpenOffice.org Writer
Kword 
AbiWord

Flestir notendur ritvinnslu eru sífellt að gera sömu aðgerðirnar aftur og aftur. Þeim nýtast fjölmargir möguleikar Word til vinnusparnaðar. Hægt er að geyma stöðluð skjöl og textabúta sem auðvelt er að kalla fram. Flutningur efnis á milli skjala er einnig þægilegur. Útlit skjala má staðla með svokölluðum stílum. Notkun þeirra hefur mikinn vinnusparnað í för með sér og tryggir samræmt útlit , t.d. á fyrirsögnum.

Leiðréttingarforrit 
Ritvilluvörnin Púki nýtist til yfirlestrar á íslenskum texta en Púki les yfir og leiðréttir texta sem unninn er í einhverjum af forritum Office-pakkans, eins og til dæmis:

Word
Outlook
PowerPoint
